
ᑐᓴᒐᒃᓴᖅ 
ᑲᑎᒪᔨᕋᓛᑦ ᓴᖅᑭᑎᑦᑎᔪᑦ ᐊᑐᓕᖁᔭᐅᓯᒪᔪᓂᒃ ᑎᒍᓯᔪᓐᓇᕐᓂᕐᒧᑦ ᑐᓴᒐᒃᓴᓂᒃ ᐊᒻᒪᓗ ᓴᐳᒻᒥᒃᖠᕐᓂᕐᒧᑦ 

ᑲᓐᖑᓇᖅᑐᓂᒃ  

ᐃᖃᓗᐃᑦ, ᓄᓇᕗᑦ (ᕕᑉᔪᐊᕆ 25, 2002) - ᑲᑎᒪᔨᕋᓛᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᐅᑉᓗᒥ ᓴᖅᑭᑎᑦᑎᔪᑦ 
ᐅᓂᒃᑳᓕᐊᒥᓂᒃ ᕿᒥᕐᕈᓂᕐᒧᑦ 2000-2001-ᒥ ᐊᕐᕋᒍᑕᒫᑦ ᐅᓂᒃᑳᓕᐊᖑᔪᒥ ᑐᓴᒐᒃᓴᓕᕆᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᒧᑦ ᓄᓇᕗᒥ.  

ᐃᓖᓐ ᑮᓇᓐ ᐱᖕᔅ, ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇ ᓄᓇᕗᒥ, ᐃᖕᒥᒃᑰᓕᖓᔪᒃᑯᑦ 
ᐃᖅᑲᓇᐃᔮᖅᑎᒋᔭᐅᔪᖅ ᒪᓕᒐᓕᐅᖅᑎᓄᑦ. ᑲᑎᒪᔨᕋᓛᓂᒃ ᒐᕙᒪᒃᑯᑦ ᐊᐅᓚᓂᖏᓐᓄᑦ ᑲᑎᒪᖃᑎᖃᓚᐅᖅᑐᖅ ᐃᓄᐃᑦ 
ᓵᖓᓂ ᐅᖃᐅᓯᖃᕆᐊᖅᑐᖅᖢᓂ ᐅᓂᒃᑳᓕᐊᕐᒥᓂ ᐊᒻᒪᓗ ᐊᑐᓕᖁᔭᐅᓯᒪᔪᓂᒃ ᔭᓄᐊᕆ 29, 2002-ᒥ.  

ᑲᑎᒪᔨᕋᓛᓂ ᑲᑎᒪᔨᐅᖃᑕᐅᔪᑦ ᐅᑯᐊᖑᕗᑦ ᕼᐊᓐᑐ ᑐᑐ, ᑏᕕᑦ ᐃᖅᑲᕆᐊᓗᒃ, ᔩᒻ ᐊᕐᕚᕐᓗᒃ, ᐃᓄᑭ ᐃᖅᑭᑦᑐᖅ 
ᐊᒻᒪᓗ ᕆᐱᑲ ᕕᓕᐊᒻᔅ.  

"ᐱᓕᕆᐊᖑᕙᒃᑐᑦ ᑐᓴᒐᒃᓴᓄᑦ ᑲᓐᖑᓇᖅᑐᓄᓪᓗ ᑲᒥᓯᓇᒧᑦ ᐱᒻᒪᕆᐅᔪᑦ ᐃᑲᔫᑕᐅᔪᓐᓇᖁᑉᓗᒋᑦ ᒐᕙᒪᒃᑯᑦ 
ᑐᑭᓯᓇᑦᑎᐊᕆᐊᖃᖃᑦᑕᕐᓂᖏᓐᓄᑦ, ᐃᒃᐱᒍᓱᑦᑎᐊᕐᓗᑎᒡᓗ ᑲᓐᖑᓇᖅᑐᓂᒃ," ᑕᐃᒪᓐᓇ ᐅᖃᓚᐅᖅᑐᖅ ᕼᐊᓐᑐ ᑐᑐ, 
ᒪᓕᒐᓕᐅᖅᑎᐅᔪᖅ ᐃᖃᓗᐃᑦ ᕿᑎᐊᓄᑦ ᐊᒻᒪᓗ ᐃᒃᓯᕙᐅᑕᕆᔭᐅᔪᖅ ᑲᑎᒪᔨᕋᓛᓄᑦ. "ᐅᓂᒃᑳᓕᐊᕆᔭᖅᐳᑦ 
ᐃᓗᓕᖃᖅᑐᖅ ᐊᑐᓕᖁᔭᐅᓯᒪᔪᓂᒃ ᓴᓐᖏᒃᑎᑦᑎᒋᐊᕋᔭᖅᑐᓂᒃ ᐃᓄᐃᑦ ᐱᔪᓐᓇᐅᑎᖏᓐᓂᒃ ᑎᒍᓯᔪᓐᓇᕐᓂᕐᒧᑦ 
ᓴᐳᓐᓂᐊᖅᑕᐅᑦᑎᐊᕐᓗᑎᒃ ᐃᓄᖕᓄᑦ ᑐᕌᖓᓂᖃᖅᑐᑦ ᑐᓴᒐᒃᓴᑦ ᑎᒍᒥᐊᖅᑕᐅᔪᑦ ᒐᕙᒪᒃᑯᓐᓄᑦ."  

ᑲᑎᒪᔨᕋᓛᑦ ᓴᖅᑭᑎᑦᑎᓯᒪᔪᑦ 14-ᓂᒃ ᐊᑐᓕᖁᔭᐅᓯᒪᔪᓂᒃ ᐅᓂᒃᑳᓕᐊᕐᒥᓂ. ᒪᓕᒐᓕᐅᖅᑎᒃᑯᑦ ᒪᓕᒐᖏᑦᑕ ᐊᑖᒍᑦ, 
ᓄᓇᕗᑦ ᒐᕙᒪᒃᑯᖏᑦ ᓯᕕᑐᔪᒃᑯᑦ ᑭᐅᓯᔭᕆᐊᖃᖃᑦᑕᖅᑐᑦ 120 ᐅᑉᓗᑦ ᐱᐊᓂᖅᑳᖅᑎᓐᓇᒋᑦ.  

"ᓂᕆᐅᖕᓂᖃᖅᑐᒍᑦ ᑕᑯᔪᒪᓪᓗᑕ ᒐᕙᒪᒃᑯᑦ ᖃᓄᐃᓕᐅᕐᓂᕆᓂᐊᖅᑕᖏᓐᓂᒃ ᐱᔾᔪᑎᒋᑉᓗᒋᑦ ᖃᓄᖅᑑᕈᑕᐅᓯᒪᔪᑦ 
ᐊᒻᒪᓗ ᐃᓱᒫᓘᑕᐅᓯᒪᔪᑦ ᐅᓂᒃᑳᓕᐊᑦᑎᓐᓂ," ᑕᐃᒪᓐᓇ ᐅᖃᓚᐅᖅᑐᖅ ᔭᐃᒪᓯ ᐊᕐᕚᕐᓗᒃ ᒪᓕᒐᓕᐅᖅᑎ ᓇᓄᓕᖕᒧᑦ 
ᐊᒻᒪᓗ ᑲᑎᒪᔨᕋᓛᓄᑦ ᑲᑎᒪᔨᐅᖃᑕᐅᔪᖅ.  

ᐊᒥᓲᓕᖅᑎᖅᓯᒪᔪᑦ ᑲᑎᒪᔨᕋᓛᑦ ᐅᓂᒃᑳᓕᐊᖓ ᐊᑐᐃᓐᓇᐅᔪᑦ ᒪᓕᒐᓕᐅᕐᕕᖕᒥ ᐊᒻᒪᓗ ᖃᕆᑕᐅᔭᒃᑯᑦ 
ᐱᔭᐅᔪᓐᓇᖅᖢᑎᒃ ᐅᕙᓂ: ᐃᐃᐃ.ᖑᐅᐅᕿᒪᑕᓗᓯ.ᓴᒥ.ᖃᖑ 

